
 

Stjórnarfundur Grænu Orkunnar 17.10.2022 

 

Fundurinn fór fram á Teams, klukkan 14:00-15:00. Mætt voru Ágústa Loftsdóttir, Erla Sigríður 

Gestsdóttir, Linda Fanney Valgeirsdóttir, Gunnar Valur Sveinsson, María Jóna Magnúsdóttir og Íris 

Hannah Atladóttir. 

Jón Björn Skúlason stýrði fundi og var einnig ritari. 

 
1. Málefnavinna og samskipti við hagaðila 

Ljóst er að margir hagsmunaaðilar Grænu Orkunnar hafa verið í sambandi við ráðuneyti 
Fjármála og Orku, umhverfis, og loftslagsmála að undanförnu vegna ívilnana sem falla munu 
úr gildi á næstunni ef ekkert verður að gert.  

Íris upplýsti að nú væri komið inn í bandorm við fjárlagafrumvarpið að losunarfrír bílar yrðu 
ókvótasettir og að sú ívilnun sem nú er í gildi muni gilda a.m.k. út árið 2023. Þetta eru afar 
jákvæðar fréttir. Einnig var upplýst að (óformlegur) starfshópur hafi verið að vinna að 
tillögum um mögulegar ívilnanir fyrir bílaleigubíla. Gunnar Valur hefur setið fundi fyrir hönd 
bílaleiguhóps og nefndi að rætt hefði verið um málefni er tengjast t.d. tengiltvinnbílum, 
uppbyggingu innviða fyrir bílaleigubíla, tækjakaupastyrki, o.s.frv. Engar niðurstöður liggja 
fyrir enn, en lögð er áhersla að koma með tillögur sem geti farið inn í fjárlög fyrir árið 2023. 
Íris var spurð um mögulegar ívilnanir fyrir aðrar gerðir atvinnutækja (sérstaklega er þar átt 
við flutninga-, og vörubíla) en von er á fyrstu rafmagnsflutningabílunum til landsins á 1. eða 
2. ársfjórðungi 2023. Sérstaklega var lögð á það áhersla að opinberir aðilar myndu segja hvort 
slíkar ívilnanir væru væntanlegar eða ekki, þ.e. þó að ekki næðist að klára slíkt fyrir 1. jan 
2023 þá tekur langan tíma að koma slíkum verkefnum af stað og byggja innviði fyrir þá og 
það myndi hafa umtalsverð áhrif ef vitað væri að einhverjar ívilnanir yrðu í boði. Að undirbúa 
og byggja innviði tekur 6-18 mánuði og kostar miklar fjárfestingar. Ef tæki eiga að koma til 
landsins eftir 12 mánuði þarf að hefja undirbúning núna. Íris þakkaði skilaboðin og sagðist 
koma þeim á framfæri.  

Stjórnarmenn í GO buðu fram hvað aðstoð sem hægt væri eða upplýsingagjöf fyrir 
starfshópinn og þakkaði Íris fyrir það og hún myndi einnig koma þeim skilaboðum á framfæri. 

 

2. Viðburðir 2022 
o Ráðstefna um orkuskipti á hafi 29. september 2022 - New technologies for greener 

shipping 
Stjórn GO lýsti verulegri ánægju með viðburðinn 

o Icelandair og Isavia – málþing um orkuskipti í flugi 
Stjórn GO lýsti verulegri ánægju með viðburðinn 

 

https://www.samgongustofa.is/siglingar/oryggi-og-fraedsla/stolt-siglir-fleyid-mitt-oryggi-og-graenar-lausnir-a-sjo


o Viðburður: styrkþegar Orkusjóðs haldi örfyrirlestra um verkefni sín 
Viðburðurinn verður haldinn 25. október. Ragnar hjá OS hefur verið í sambandi við 
AMK varðandi þetta mál og búið er að auglýsa hann í samstarfi við GO og OS 

o Ágústa kvaddi sér hljóðs og kom með nokkrar tillögur af viðburðum: 
▪ Vindmyllur – regluverk, starfsumhverfi o.s.frv. 
▪ Gjaldskrá raforku – snjallmælar o.s.frv. Eru slíkir mælar í notkun, hvenær, 

hvernig – áhrif á nýtingu raforkukerfisins, o.s.frv. 
▪ Orkuskipti og uppbygging raforkudreifikerfisins – rafmagnsbílar, rafeldsneyti, 

o.s.frv.  
▪ Áhrif orkuskipta á orkuöryggi. Er víst að með aukinni orku/eldsneytis 

framleiðslu muni orkuöryggi aukast? 
JB nefndi að ekki væri alveg víst að vindmyllur og þeirra regluverk væri í höndum GO. 
Hins vegar benti Erla Sigríður á að 2 vinnuhópar væru að störfum, vindmyllur á landi 
& á sjó og mögulega yrðu kynningar frá þeim í framtíðinni, þ.e. þegar þeir lykju 
störfum. Sama gildir að nokkru um snjallmælana. Linda Fanney benti þó á að minni 
umræða hefði verið um bætta nýtingu orku en um aukna orkuframleiðslu og kannski 
ætti að eiga sér samtal um þau mál saman. Aftur var spurt hvort það væri beint á 
borði GO. Erla Sigríður nefndi að nýlega hefur Orkustofnun fyrir Umhverfis, orku- og 
loftslagsráðuneytið lokið við skýrslu um aðra orkuframleiðslukosti en jarðhita og 
vatnsafl á Íslandi. Stungið var upp á að slíkt væri áhugavert og hægt mögulega að 
kynna í rafrænum hádegisfyrirlestri í samstarfi GO og OS.  

Margir tóku undir að auka þyrfti umræðuna um „orkuskipti og uppbyggingu 
raforkudreifikerfisins“ og í því samhengi var sérstaklega bent á mögulegt samstarf við 
Samorku. Erla Sigríður nefndi að Ísland muni fara með formennsku í norrænu 
orkunefndinni og að það gæti verið spennandi að búa til viðburð í því samhengi. Jón 
Björn benti á að Íslensk NýOrka, Efla, Samorka, SVÞ og Veitur væru að vinna að 
viðamiklu verkefni um hleðslur á raftrukkum. Niðurstöður þess verkefnis myndu 
væntanlega liggja fyrir á 1. ársfjórðungi 2023. Jón Björn mun nefna hugmyndina á 
næsta fundi með Samorku og hugsanlega er hægt að þróa slíka ráðstefnu áfram með 
norrænum aðilum, enda mikið að gerast í þessum málum í DK, NO og SE.  

Ágústu var þakkað frumkvæðið og fyrir góðar hugmyndir.  
Stjórnarmenn voru þó almennt sammála að nú á haustmánuðum væri mikið af viðburðum og 
minni þrýstingur á GO að vera forystuaðili að sinni.  
 

3. Önnur mál 
Næsti fundur var ákveðinn þann 17. nóvember, kl. 13:30 í Ármúla 6. 
 
 
    Reykjavík, 17. október 2022 
    Jón Björn Skúlason 
 
 
 
 


